
Inatsisartut inatsisaanni Inatsimmut § 2, stk. 1 ”nipilersornermi tunisassiornerup” 

ilassuteqaatigineqarnissaa pillugu Naalakkersuisut siunnersuuteqaqqullugit 

peqquneqarnissaannut Inatsisartuni aalajangiiffigisassatut siunnersuut, nunami 

inuutissarsiornerup siuarsarneqarnissaanut atatillugu nipilersornermi tunisassioriaatsip 

siuarsarneqarnissaa anguniarlugu matumani nipilersortartut inatsisitigut illersugaasumik 

atuisinnaanissaat anguniarlugu inuussutissarsiornermi aningaasaliiffigineqarnissamut 

periarfissaqarnerannut ersarissaanerussaaq. 

(Inatsisartunut ilaasortaq Aqqalu C. Jerimiassen, Atassut) 

 

Ullutsinni oqallinnerni nipilersorneq, eqqumiitsuliorneq allallu kulturilerinertut taaneqartarput. 

Anersaakkut, tarnikkut, kinaassutsikkullu nukittorsaataasussatut nipilersorneq taaneqartarluni. 

Minnerunngitsumillu nipilersorneq taaneqakkajuttarpoq sunngiffimmi suliaasutut. 

Atassummiit taakku taasakka annerusumik uparuartorusunngilagut aammalu 

tapersersortuartarumaarlugit. Massakkulli Atassummiit oqariartuugigerusupparput nipilersorneq 

kulturilerineruinnartut taanagu aamma inuussutissarsiutitut allatulli pimooruttariaqaleripput, 

inuussutissarsiutaammat, avammullu tunisassiassatut annerusumik suliarisariaqalerlutigu. 

Siunnersuummi qulequtaavoq qinnuteqartarnermi nipilersorneq aamma ilaasariaqartoq. 

Taamaareersimagaluarpalluunniimmi ersersikkusupparput, nipilersortartunut 

pimoorussilluinnartunut, una periarfissaq atorluarneqarsinnaasoq. Oqaatsillu nipilersornerup 

ilanngunneqarneratigut ersarissaaqataalissaagut naqissuseeqataallutalu inuussutissarsiutitut 

nunatsinniit aamma siuarsarusukkipput pimoorullugulu. 

Atassummiit siunnersuuteqartoq tamakkiisumik taperserparput. 

 


